
Das numerosas e diversas definicións que se teñen formulado sobre o que 
debe ser un desenvolvemento sostible, todas coinciden en dous criterios: 
equilibrio entre desenvolvemento socioeconómico e respecto polo medio 
ambiente, e preservación dos recursos fronte á súa degradación e/ou 
esgotamento. O Cumio da Terra de Rio de Janeiro adoptou estas premisas 
elaborando a  Axenda 21, un programa de acción para este século que senta 
as bases dun modelo de desenvolvemento sostible como obxectivo global. 
 
Para cumprir estas expectativas a nivel mundial, propón a actuación a nivel 
local por ser a unidade política máis pequena e próxima ao cidadán, e onde é 
posible introducir asemade como criterio clave o consenso, que debe emanar 
da participación dos cidadáns, organizacións locais e empresas privadas.  
 
Xurde deste xeito a implantación da Axenda 21 Local como instrumento de 
planificación que, asumindo a realidade de cada localidade e a través da 
participación cidadá, indique o camiño do desenvolvemento local pola vía da 
sostibilidade. Miles de entidades locais teñen abordado este procedemento en 
todo o mundo, integrándose a cotío en asociacións ou programas de carácter 
supralocal, ou mesmo internacional (das Redes autonómicas de municipios ao 
International Council for Local Environmental Initiatives, ICLEI). 
 
A pesares deste afán de cooperación con outras iniciativas ao mesmo nivel, 
moitas veces as actividades en sostibilidade coexisten no concello sen acadar 
un vínculo que posibilite a sinerxia nas súas actuacións. Así, aínda que na 
elaboración da Axenda 21 local se procure integrar a participación de todos os 
axentes sociais, frecuentemente as accións a nivel empresarial, de ONGs, e 
mesmo as propias das administracións públicas adoitan ser fragmentarias, sen 
chegar aos resultados esperables de seren eficazmente coordinadas. 

Ata o ano 2007 elaboráronse, coa colaboración da Xunta de Galicia, 39 
Axendas 21 locais que, dado que algunhas destas iniciativas se desenvolven 
de xeito mancomunado, implican a 78 concellos (Fig.1). Inclúense entre eles 
sete das nove grandes cidades (A Coruña, Lugo, Ourense, Ferrol, Santiago, 
Vigo e Monforte de Lemos), polo que máis da metade da poboación galega 
habita en municipios que emprenderon o camiño da sostibilidade local coa 
implantación da Axenda 21. 
 
Puxéronse en marcha tamén 18 Axendas 21 escolares, das que 17 
corresponden a algún de ditos municipios.  
 
Ao mesmo tempo estase desenvolvendo un programa de información, 
formación e apoio a PEMES para a elaboración, por parte destas, de memorias 
de sostibilidade empresarial, que se concreta na creación dunha páxina web, 
un teléfono de atención, a impartición de cursos para empresarios e a creación 
dunha orde de axudas. 
 
Por outra banda, aínda que a normativa galega impón que os Plans Xerais de 
Ordenación Municipal, instrumentos fundamentais do planeamento municipal,  
inclúan un estudio de sostibilidade ambiental e impacto territorial e paisaxístico, 
é preciso ampliar aos ámbitos económico e social a valoración das súas 
repercusións, de xeito que se constitúan tamén en instrumentos de 
sostibilidade local, confluíndo ademais cos obxectivos da Axenda 21 Local, xa 
que polo momento, tanto os Plans Xerais de Ordenación como as Normas 
Subsidiarias de planeamento gozan de prevaleza sobre aquela na definición 
dos obxectivos e as actuacións do propio municipio. Este é un dos maiores 
escollos para acadar o éxito completo na implantación das Axendas 21 locais, 
que en moitos casos se conciben como ferramentas de prospectiva 
circunscritas case exclusivamente ao ámbito do medio ambiente, con escasa 
incidencia nas áreas socioeconómicas.   
 
Revélase así a necesidade de coordinar e integrar, non só os mecanismos de 
apoio directo ao desenvolvemento sostible como as Axendas 21, senón todas 
as actuacións que inflúen na sostibilidade local, artellando mecanismos para a 
execución efectiva de aquelas, concibíndoas como o marco xeral que defina e 
oriente todas as accións de goberno municipal. 

Fig.1. Implantación actual da Axenda 21 local en Galicia 

O obxectivo deste proxecto, a desenvolver inicialmente como experiencia 
piloto, é posibilitar a integración, a nivel local, de todas as accións susceptibles 
de ser promovidas ou respaldadas polas administracións municipal e 
autonómica que garden relación directa coa consecución dun desenvolvemento 
local sostible, coordinándoas en aplicación dos diversos instrumentos que se 
poden implementar (Avaliación estratéxica da sostibilidade do Plan Xeral de 
Ordenación Municipal, Axendas 21 local e escolar, educación ambiental, 
instrumentos de sostibilidade empresarial, de gobernanza municipal, etc). Para 
ilo elaboraranse, de forma simultánea e harmonizada, todas estas ferramentas 
de planificación da sostibilidade, co fin de deseñar un “plan integrado de 
sostibilidade local”, vertebrando actuacións que serán consideradas de 
carácter prioritario, no só pola Administración local senón tamén polas de orden 
superior, e que por tanto recibirán o apoio preferente destas para a súa 
execución posterior.  
 
O plan integrado de sostibilidade local será pois o instrumento básico de 
decisión nas actividades de goberno do concello, onde se sentarán as bases 
dun proxecto a longo prazo, definindo liñas de acción específicas que 
coordinen os recursos e esforzos provenientes das distintas Administracións 
públicas e das diversas áreas de goberno municipal para satisfacer todas las 
necesidades comúns, estruturais ou innovadoras. Para adaptar as súas 
propostas aos cambios e movementos no tempo, de acordo coas condicións 
políticas, económicas, sociais e tecnolóxicas de desenvolvemento, conterá 
indicadores de seguimento sobre os resultados, sempre contando coa 
participación dos axentes sociais e económicos. 
 
Os municipios ou entidades locais nos que se leve a cabo esta acción recibirán 
a denominación de “Núcleos de sostibilidade”. 

 
 
 
 
 
 
OBXECTIVOS 

A premisa para a constitución destes núcleos radica no compromiso dos 
actores sociais, de impulsar e participar en todas as accións que conduzan á 
constitución do Núcleo de Sostibilidade no concello, así como a continuación 
das actividades unha vez elaborado o plan integrado de sostibilidade local. 
 
Dende o punto de vista operativo, a primeira actividade consistirá na creación 
dunha “Axencia local de sostibilidade”, que coordinará todas as tarefas a 
cumprir, servindo ao mesmo tempo de nexo entre a administración local e a 
autonómica. Os promotores serán o Concello e a Xunta de Galicia; esta fixará 
as pautas xerais de actuación e exercerá a tutela e supervisión das actividades 
que se realicen. Disporá, dende o inicio da súa labor, de sé propia en 
dependencia municipal e será administrada por un axente local de 
sostibilidade, que seguindo as pautas indicadas pola Dirección Xeral de 
Desenvolvemento Sostible, organizará a realización da secuencia de 
actuacións a levar a cabo e que, en todo caso, deberá contemplar as 
seguintes: 
 

 
 

 
1. Gobernanza. Instrumentalizar a mellora de aspectos organizativos 
internos do concello: coordinación e intercambio entre concellerías 
/delegacións, procedementos de información interna e á poboación,  
mecanismos de participación cidadá nas tomas de decisións. 
 
2. Integración Ambiental: articular a introdución da consideración dos 
aspectos ambientais nas políticas e disposicións do goberno municipal. 
 
3. Implantación de sistema de xestión ambiental no Concello, ou, a lo 
menos, nas concellerías /delegacións /servizos de máis repercusión (obras e 
servizos,  parques e xardíns, medio ambiente, etc.). 
 
4. Protección ambiental: sometemento voluntario á Avaliación Ambiental de 
plans e programas (competencia autonómica) mesmo en casos nos que non 
sexa de obrigado cumprimento. 
 
5. Xornadas de sensibilización e curso técnico de formación, para edís e 
técnicos municipais, coa participación necesaria do axente local de 
sostibilidade.  
 
6. Prospección e diversificación dos mecanismos de captación, por parte da 
administración local, de recursos de financiamento públicos e privados, 
especialmente de iniciativas e programas comunitarios que poidan amparar 
as accións do plan integrado de sostibilidade local. 

 
 
 
 
 
 
ACTUACIÓNS 
 

A nivel de goberno municipal 

7. Sensibilización e educación sobre sostibilidade do conxunto da poboación, 
e especificamente de colectivos de especial interese (asociacións de 
veciños, amas de casa, etc.). 
 
8. Implantación e/ou desenvolvemento da Axenda 21 local no concello que 
se levará a cabo mediante a realización dunha Auditoria Ambiental, dun Plan 
de Acción, dun Plan de Participación Cidadá, e dun Plan de Seguimento. 
 
9. Implantación da Axenda 21 escolar nos centros educativos do concello 
que conlevará a formación do profesorado no eido das Axendas 21, a 
divulgación da dinámica participativa entre toda a comunidade educativa 
(profesorado, alumnado, persoal non docente e pais) e a posta en marcha 
de accións específicas de carácter ambiental nos centros. 
 
10. Establecemento dun servizo de información/reclamación para o cidadán, 
centrado fundamentalmente nos asuntos de sostibilidade local.  

 
11.Implantación da base dun sistema de información xeográfica (SIX), 
acorde cos principios de accesibilidade pública e posibilidade de intercambio 
da información espacial. 

 
 

 
 

 
12. Cursos de formación básica en materia de sostibilidade dirixidos a 
empresarios, colectivos profesionais e agrupacións (sindicatos, confrarías, 
consellos reguladores, cooperativas, etc.). 
 
13 Cursos para a aplicación de boas prácticas e de sistemas de xestión 
ambiental nas empresas do municipio.  
 
14 Xornadas formativas para a adopción de prácticas de responsabilidade 
social corporativa e elaboración de memorias de sostibilidade. 
 

Tamén se levarán a cabo investimentos, propostos polo Concello e aprobados 
pola Consellería, nalgún destes eidos: eficiencia enerxética, adecuación da 
estructura urbana ás necesidades dos modos de mobilidade sostible e fomento 
das sinerxías entre o patrimonio natural e cultural.  

 
As funcións xerais da Axencia local de sostibilidade antes citadas,  de 
coordinación e xestión destas actividades, e de conexión entre as 

De carácter xeral 

No sector privado           

administracións local e autonómica, se desenvolverán mediante a execución 
dos seguintes cometidos específicos: 

- Elaborar propostas para a definición dun modelo de organización funcional 
da propia Axencia. 

- Establecer mecanismos de comunicación co goberno municipal, 
favorecendo a sensibilización e a integración de todas as súas áreas na 
execución e xestión deste proxecto. 

- Propiciar a coordinación na definición e xestión das actividades de 
sostibilidade con outros plans, programas e proxectos de nivel autonómico e 
municipal. 

- Proporcionar soporte técnico á procura e captación de recursos externos de 
carácter privado ou público, especialmente na tramitación de proxectos 
financiables por programas ou iniciativas comunitarios que se relacionen 
coa execución de liñas de sostibilidade (Life, Equal, Interreg...)  

- Definir estratexias e procedementos de xestión para o desenvolvemento 
das actividades previstas. 

- Supervisar a realización dos traballos, tanto o seu control administrativo 
como a súa calidade técnica. 

- Participar no deseño e desenvolvemento das campañas de comunicación e 
de formación. 

- Propoñer as accións de execución inmediata a realizar, que se citan no 
seguinte epígrafe.  

- Procurar a dinamización da participación social e incardinar ao proxecto a 
asistencia e atención ao cidadán.  

- Dar apoio e soporte ao concello nas súas relacións con outras entidades e 
organismos (foros internacionais, redes autonómicas de Axendas 21, etc.). 

- Propoñer a composición do Comité de xestión do Núcleo que se cita no 
seguinte epígrafe, e administrar as súas actividades. 

Todas as actividades enumeradas se incardinarán concomitantemente coa 
elaboración do “plan integrado de sostibilidade local”, que se baseará 
fundamentalmente no plan de acción da Axenda 21 Local, polo que a 
continuación se introducen algunhas consideracións referidas á súa 
elaboración. 
 
 
Coherencia coas estratexias existentes 
 
Habitualmente, a elaboración da Axenda 21 comeza coa realización dunha 
auditoría dos aspectos socioeconómicos e ambientais do municipio, que 
modulada pola participación pública constitúe o diagnóstico a partires do que 
se elaborará un plan de acción, previa xerarquización e priorización das 
posibles alternativas. 
 
Na elaboración das Axendas 21 locais deberán de terse en conta os criterios e 
principios, así como as liñas directrices que marquen os instrumentos de 
planificación que a nivel local e autonómico poidan influír no desenvolvemento  
futuro do municipio, por exemplo: plan estratéxico provincial, plans sectoriais 
autonómicos (de ordenación pesqueira, eólico, Directrices de Ordenación do 
Territorio, etc.), e especialmente a Estratexia Galega de Desenvolvemento 
Sostible, a Estratexia Galega fronte ao Cambio Climático e a Estratexia Galega 
de Educación Ambiental. 
 
Tomaranse en consideración tamén as Axendas 21 locais que podan gardar 
unha relación máis ou menos inmediata co municipio en cuestión, ben por 
razóns de proximidade xeográfica, ben por similitude das actividades sectoriais 
predominantes.  
 
Se procurará que, tanto os obxectivos que orienten o plan integrado de 
sostibilidade local como os indicadores de seguimento que se establezan, 
coincidan na medida do posible cos indicados pola Estratexia Galega de 
Desenvolvemento Sostible.  
 

 
 
A AXENDA 21 LOCAL 
NO NÚCLEO DE 
SOSTIBILIDADE  

Participación 
 
A participación pública é inherente a calquera proceso de planificación da 
sostibilidade, especialmente na elaboración da Axenda 21, onde adoita entrar 
en xogo á hora de priorizar problemas e formular obxectivos para abordalos, 
posto que a iniciativa e o acordo inicial da súa filosofía parten xeralmente da 
Corporación municipal. Porén, a constitución dos Núcleos de sostibilidade 
require un maior grao de implicación dos actores sociais (implantación de 
sistemas de xestión ambiental en empresas, implantación da Axenda 21 
escolar, articulación de mecanismos de integración ambiental, etc.), polo que 
se precisará un amplo consenso previo ao inicio do proxecto. 
 
Por isto previse a creación dun Comité de xestión do Núcleo, cunha 
composición similar á dun Consello de Axenda 21, e dicir, coa participación de 
todos os grupos de interese, organizacións e asociacións, empresas, e 
gobernos local e autonómico, cuxas actividades comezarán con carácter previo 
ao desenvolvemento das actuacións previstas para a constitución do Núcleo, 
establecendo un acordo inicial común e unha dinámica de traballo permanente. 
As actividades deste Comité encamiñaranse á definición da filosofía e 
obxectivos do plan integrado de sostibilidade local, o impulso do 
desenvolvemento do proxecto, a coordinación das diversas forzas sociais, a 
solución de posibles controversias que puideran xurdir ao longo do proceso, o 
fomento da participación pública, a validación das accións previstas e a 
supervisión e valoración da súa execución, e contarán co apoio da Axencia 
local de sostibilidade. 
 
Finalizada a implantación dos Núcleos, o Comité de xestión realizará o 
seguimento integrado da sostibilidade local e proporcionará a máxima difusión 
e proxección pública das tarefas desenvolvidas. 
 
Á marxe da creación deste Comité de xestión elaborarase un Plan de 
participación cidadá que abranga, asemade da realización da Axenda 21 local, 
outras accións, dentro das previstas, nas que dita participación poida ter 
relevancia, e que será desenvolvido pola Axencia local de sostibilidade. 
 
 
Participación en iniciativas internacionais 
 
Para lograr unha maior proxección e obter os recursos e beneficios do 
intercambio con outras experiencias a nivel global, se procurará a adhesión do 
concello, e polo tanto a asimilación do seu plan integrado de sostibilidade, ás 
iniciativas nacionais e internacionais que aglutinen o esforzo local en prol do 
desenvolvemento sostible, tales como a Campaña Europea de Cidades e 
Pobos Sostibles (subscribindo a Carta de Aalborg), a Axenda local da auga ou 
a campaña de Cidades pola Protección do Clima (ICLEI). 
 
Por outra banda, procurarase a prospección e captación de recursos materiais, 
en particular recorrendo aos instrumentos financeiros da UE que poidan apoiar 

actuacións en sostibilidade a través de programas ou iniciativas comunitarios, 
non só no ámbito ambiental como o programa Life senón tamén no económico 
e social, como as iniciativas Urban, Equal, etc., ou os seus equivalentes 
despois de 2006, aproveitando que nas perspectivas financeiras da UE para o 
período 2007-2013 un dos obxectivos prioritarios é o desenvolvemento sostible. 
 
 
Comunicación e difusión  
 
Unha das meirandes dificultades na maioría de procesos de implantación da 
Axenda 21 local reside na escasa participación cidadá, especialmente a título 
individual, e unha das causas fundamentais é a falta de información eficaz.  
 
A constitución dos núcleos de sostibilidade iníciase coa divulgación do 
proxecto, enfocada preferentemente aos gobernos municipais para fomentar a 
adhesión destes. Una vez seleccionados os concellos nos que se vaia a 
desenvolver, a primeira actividade, simultánea coa creación da axencia local de 
sostibilidade, será a información a toda a cidadanía do contido, obxectivo e 
alcance do núcleo de sostibilidade, acción que se reforzará anualmente no 
seno de cada un deles. Finalmente ampliarase a difusión ao conxunto da 
comunidade autónoma e o resto do estado, no que será a última actividade do 
proxecto.  

PRIMEIRA CONVOCATORIA  
 
Os municipios seleccionados para levar a cabo este proxecto, nunha primeira 
convocatoria, tiñan a entidade e estructura socioeconómica mínimas para 
poder desenvolver as accións enumeradas, é dicir cunha entidade de 
poboación e un tecido empresarial suficientes. Tamén se considerou, a 
experiencia a nivel comarcal e de agrupación de municipios con características 
e intereses comúns (p.e. áreas metropolitanas de grandes cidades). Con estas 
premisas, pretendeuse diversificar os escenarios, de maneira que servisen de 
exemplo a futuras iniciativas, polo que foi de especial interese seleccionar 
municipios con sólida implantación dos sectores máis importantes na economía 
galega: agropecuario, pesqueiro, turístico, etc. 
 
Dado o carácter voluntario da adhesión de calquera municipio a este proxecto, 
publicouse en abril de 2006 no Diario Oficial de Galicia o "Anuncio por o que se 
lle dá publicidade ao proxecto piloto de implantación de núcleos de 
sostibilidade en Concellos de Galicia", para que os municipios ou agrupacións 
de municipios interesados no proxecto presentasen a súa solicitude de 
participación. Os requisitos esixidos foron os seguintes: 
 

·  Acordo do Pleno da Corporación de adhesión ao proxecto. 
·  Cofinanciamento do 20% do presuposto que se aprobe para o 

desenvolvemento do proxecto. 
·  Compromiso dos centros de ensino do municipio de desenvolver a Axenda 

21 escolar. 
·  Non estar sometido a procedementos administrativos por incumprimentos 

ambientais. 
·  Estar disposto a implantar sistemas de xestión ambiental en determinadas 

áreas municipais. 
·  Dispoñer dun censo de poboación do municipio ou agrupación de 

municipios menor de 50.000 habitantes. 
·  A constitución de núcleos de sostibilidade precisa da máxima colaboración 

e apoio posibles de todos os sectores da sociedade local polo que será 
valorado o seu grao de compromiso así como dispoñer de certa 
capacidade de xestión de proxectos. 

 
 
SEGUNDA CONVOCATORIA 
 
Posteriormente publícase a Orde do 11 de xuño de 2008 pola que se convoca 
e regula o réxime de concesión de axudas destinadas a concellos de Galicia 
para a implantación dun Núcleo de Sostibilidade nos seus territorios.  
 

 
 
 
 
 
CRITERIOS PARA A 
SELECCIÓN DE 
MUNUCIPIOS 

·  Para poder optar á esta axuda, o beneficiario tiña que cumprir os 
seguintes requisitos: 

·  Dispoñer dun censo de poboación do municipio menor de 35.000 
habitantes. 

 
·  Acreditación do acordo unánime do Pleno da Corporación Municipal de 

adhesión ao proxecto cos seguintes compromisos: 
a) Compromiso de levar a bo termo a implantación dun Núcleo de 
Sostibilidade na entidade local contando coa colaboración da Consellería 
de Medio Ambiente e Desenvolvemento Sostible. 
b) Adhesión á Carta de Aalborg + 10. 
c) Compromiso de colaborar na elaboración da Axenda 21 local e da 
Axenda 21 escolar asi como de facilitar e promocionar no Concello a 
participación pública neste proceso. 
d) Compromiso de crear e financiar unha Axencia Local de Sostibilidade e 
a súa dotación material. 
e) Compromiso de dotar e financiar, durante o período de vixencia desta 
orde, o persoal necesario para o funcionamento da “Axencia local de 
sostibilidade” mediante oferta pública de emprego para proceder á 
selección dun titulado superior. 
 

·  Acreditación de non estar sometido a procedementos administrativos por 
incumprimentos ambientais. 

PRIMEIRA CONVOCATORIA  
 
Con data de 17 de setembro de 2006, reuniuse en Santiago de Compostela a 
Comisión Mixta da Consellería de Medio Ambiente e Desenvolvemento Sostible 
e a Federación Galega de Municipios que, tras un estudio das solicitudes 
presentadas ao Anuncio publicado no DOGA o pasado mes de abril de 2006 
polo que se lle deu publicidade ao proxecto de implantación de núcleos de 
sostenibilidad decidiu por unanimidade a selección dos seguintes municipios ou 
agrupacións de municipios, que se constituíron como "Núcleos de sostibilidade" 
 

·  Concello de Abegondo………………………………...Núcleo de Abegondo. 
 
·  Concello de Muros…………………………………………..Núcleo de Muros. 

 
·  Concello de Guitiriz………………………………………...Núcleo de Guitiriz. 

 
·  Concello de Covelo………………………………………...Núcleo de Covelo. 

 
·  Concello de O Barco de Valdeorras 

 
…………………………………….………….Núcleo de O Barco de Valdeorras. 

 
·  Asociación para o Desenvolvemento Sostible do Medio Rural da Reserva 

da Biosfera “Área de Allariz”, que comprende os concellos de Allariz, A 
Bola, Rairiz de Veiga y Vilar de Santos 

 
…………………………… Núcleo da Reserva da Biosfera “ Área de Allariz” . 

 
·  Asociación de Desenvolvemento Rural Proder II-Comarca de Pontevedra, 

que comprende os concellos de Barro, Poio, Pontecaldelas e Vilaboa 
 
……………………………………………...Núcleo da Comarca de Pontevedra. 

 
 
 

 
 
 
 
 
MUNICIPIOS 
SELECIONADOS 

SEGUNDA CONVOCATORIA 
 
Por Resolución do 10 de novembro de 2008, unha vez realizada a valoración 
dos solicitantes pola comisión de valoración, resolveuse conceder as axudas 
ao abeiro da Orde do 11 de xuño de 2008 aos seguintes concellos que se 
constituíron en núcleo de sostibilidade: 
 

·  Concello de Oza dos Ríos ……………...............Núcleo de Oza Dos Ríos. 
 
·  Concello de Cuntis………………………………………….Núcleo de Cuntis. 

 
·  Concello de Ribadeo……………………………………..Núcleo de Ribadeo. 

 
·  Concello de O Carballiño…………………………...Núcleo de O Carballiño. 

 
·  Concello de Lalín……………………………………..............Núcleo de Lalín. 

 
 
 
Asímesmo realizouse neste ano 2008 un Convenio de Colaboración entre a 
Consellería de Medio Ambiente e Desenvolvemento Sostible da Xunta de 
Galicia, e a Axencia de Desenvolvemento Provincial de Imbabura (ADEPI) para 
a Constitución dun Núcleo de Sostibilidade no Cantón de Pimampiro 
(Ecuador). 

 Núcleo de Guitiriz 
 Núcleo da Reserva da Biosfera “Área de Allariz”  
 Núcleo de Abegondo 
 Núcleo de O Barco de Valdeorras 
 Núcleo de Muros 
 Núcleo da Comarca de Pontevedra 
 Núcleo de Covelo 
 Núcleo de Ribadeo 
 Núcleo de Oza dos Ríos 
 Núcleo de Cuntis 
 Núcleo de Lalín 
 Núcleo de O Carballiño 

 Núcleo do Cantón de Pimampiro 

PRIMEIRA CONVOCATORIA 
 
 

2006 2007 2008 2009 
  3 6 9 12 15 18 21 24 27 30 33 36 

Axenda 21 Local                                                                         

Axenda 21 Escolar                                                                         

Creación da Axencia de Sostibilidade                                                                         
Actividades de sensibilizacion e 
educación                                                                         

Sistemas de Xestión Medioambiental                                                                         
Investimentos no ámbito do 
desenvolvemento sostible                                                                         
Actividades de educación ambiental “  Mar 
de Lira”                                          

Campamento medioambiental de Taboada                                         

Fins de semana pola sostibilidade                                         

Exposición “ Cambio Climático”                                          

Exposición “ Un Mundo de Enerxía”                                      

 
 
 
CRONOGRAMA 

SEGUNDA CONVOCATORIA 
 
 
 
 

2008 2009 2010 
  3 6 9 12 15 18 21 24 27 

Axenda 21 Local                                              

Axenda 21 Escolar                            

Creación da Axencia de Sostibilidade                            

Actividades de sensibilizacion e educación                            

Sistemas de Xestión Medioambiental                            

Investimentos no ámbito do desenvolvemento sostible                            
 


